
 
 

Saksframlegg 
 

Saksnr: Utval: Dato 

053/18 Fellesnemnd 01.10.2018 

 

Sakshandsamar:  Utviklingsavdelinga Silje Andvik Hoaas 

  Arkivnr.: 17/2324 Klassering:  

 

Kommunevåpen for Alver kommnune  

  

Prosjektgruppa sitt framlegg til vedtak 

Fellesnemnda vedtar prosjektgruppa sitt framlegg til nytt kommunevåpen for Alver kommune. 

………………………… 

Saksopplysningar:   
Saka skal avgjerast i fellesnemnda 

Bakgrunn 

«Identitet, symbol og felles kultur» er eit politisk hovudprosjekt i programperioden til Alver 

kommune. Utarbeiding av nytt kommunevåpen for Alver kommune er eitt av resultatmåla til 

prosjektet, som etter dette skal arbeide vidare med ordførarkjede. 

Mandatet til prosjektet vart godkjent av fellesnemnda 4. desember 2017 og byggjer på føringar frå 

både intensjonsavtalen og styringsdokumentet. 

Prosjektgruppa består av fem medlemmer frå fellesnemnda: 

 Nils Marton Aadland, prosjektleiar 

 Nina Stabell Øvreås 

 Kirsti Gjetle Floen 

 Asle Hetlebakke 

 Sølvi Knudsen  

Vurdering 

Det nye kommunevåpenet er resultat av ein prosess med brei medverknad og stort engasjement. 

Prosessen har vore todelt: 

1. Ein open medverknadsprosess på tema 

2. Ein designkonkurranse på kommnunevåpenet 



 

Våren 2018 inviterte prosjektgruppa til å komme med innspel på tema til kommunevåpenet. Skular 

og barnehagar i Lindås, Meland og Radøy vart spesielt inviterte til å delta. Responsen var svært god. 

Meir enn 270 ulike forslag, både teikningar og tekst, kom inn til prosjektgruppa. 

Forslaga vart løfta inn til diskusjon i eitt fellesmøte for eldreråda i dei tre kommunane, eitt fellesmøte 

for ungdomsråda og eitt fellesmøte for råd for menneske med nedsett funksjonsevne. Vidare vart 

forslaga løfta inn i ei referansegruppe, der to tema peika seg ut – bru og båt. 

Dei to temaa danna grunnlaget for ei designkonkurranse, der prosjektgruppa bad profesjonelle 

grafikarar/designarar om å teikne forslag til nytt kommunevåpen. Fleire byrå deltok i konkurransen, 

men eitt forslag utmerka seg – eit alternativ der både bru og båt var med. 

Fellesnemnda fekk sjå ei førebels skisse på alternativet med bru og båt i møtet 3. september. No har 

prosjektgruppa jobba vidare med detaljane i samråd med designaren og rådgjevarar på heraldikk.  

Forslaget bryter regelverket for heraldikk: Brua er framstilt i perspektiv og går «innover i biletet» frå 

høgre til venstre. Det same gjer båten, som går i perspektiv frå venstre til høgre. 

Prosjektgruppa har vurdert regelverket, men ønskjer å bryte med prinsippet om perspektiv og 

flatestil. Det er uansett slik at fellesnemnda har siste ordet og mynde til å vedta korleis 

kommunevåpenet til Alver kommune skal sjå ut. 

Prosjektgruppa har hatt fokus på å finne dei «rette» symbola og meiner at bru og båt er viktige 

identitetsmarkørar for innbyggjarane i Lindås, Meland og Radøy. Både brua og båten peikar bakover 

på ei felles historie. Samstundes er elementa så enkelt framstilt at dei også kan peike framover, og 

kan vere moderne symbol på dei som lever og bur i Alver kommune. Sånn sett meiner 

prosjektgruppa at kommunevåpenet vil vere ein god start på arbeidet med å skape ein felles identitet 

og kultur i Alver kommune, og stå seg i mange tiår framover. 

